
KICHIK SANOAT ZONALARI 
FAOLIYATINI SAMARALI 

BOSHQARISH TAMOYILLARI

Shodmonqulov Kamoliddin Murodillayevich
v.	b.	dotsent,	TMI	“Menejment	va	marketing”	kafedrasi

Adilbekov Allayar Anvarbekovich
Toshkent	davlat	agrar	universiteti	Magistratura	bo‘limi	talabasi	

Annotatsiya:	Ushbu	maqolada	kichik	 sanoat	 zonalari	 faoliyatini	 samarali	 boshqarish	 tamoyillari	 berilgan	bo‘lib,	 bunda	
sanoat	 korxonalarini	 joylashtirish	 omillarining	 muhimligi,	 ijtimoiy	 sohani	 rivojlantirishga	 qaratilgan	 hamkorlik	 hamda	
tumanlarda	kichik	sanoat	zonalarini	joylashtirish	yoritilgan.
Kalit	so‘zlar:	kichik	sanoat	zonalari,	kichik	sanoat	zonalari	 faoliyati,	samarali	boshqarish	 tamoyillari,	yangi	 ish	o‘rinlari,	
industrial	park,	ixtisoslashtirish.	

Abstract:	This	article	presents	the	principles	of	effective	management	of	the	activities	of	small	industrial	zones,	in	which	
the	factors	of	location	of	industrial	enterprises,	cooperation	aimed	at	developing	the	social	sphere,	as	well	as	the	location	
of	small	industrial	zones	are	important.	in	the	areas	are	highlighted.
Key	words:	 small	 industrial	 zones,	 activities	 of	 small	 industrial	 zones,	 principles	 of	 effective	management,	 new	 jobs,	
industrial	park,	specialization.	

Аннотация:	 В	 данной	 статье	 приведены	 принципы	 эффективного	 управления	 деятельностью	малых	 промыш-
ленных	зон,	в	которых	важное	значение	имеют	факторы	размещения	промышленных	предприятий,	кооперации,	
направленной	на	развитие	социальной	сферы,	а	также	размещения	малых	промышленных	зон.	в	районах	выде-
лены.
Ключевые	слова:	малые	промышленные	зоны,	деятельность	малых	промышленных	зон,	принципы	эффективного	
управления,	новые	рабочие	места,	индустриальный	парк,	специализация.	

K I R I S H
KSZlarni	barpo	etishda	ularning	bozorga	yaqin	bo‘lishini	ta’minlash,	elektr	energiyasi,	gaz	va	suv	ta’minoti,	

transport	kommunikatsiyasi	va	mehnat	resurslari	bilan	ta’minlash	masalalarini	hal	etish	zarur	bo‘ladi.	Ekologi-
yaga	salbiy	ta’sir	etuvchi	ishlab	chiqarishni	shahar	hududlarida	joylashtirmaslik	masalasini,	tanlov	shartlariga	
maxsus	talab	sifatida	kiritish	orqali	hal	etish	mumkin.

T A D Q I Q O T  M E T O D O L O G I YA S I
Taqdqiqot	metodologiyasi	sifatida	sanoat	korxonalarida	mahsulot	raqobatbardoshligini	oshirishning	yo‘na-

lishlariga	oid	olimlar	fikrini	o‘rgangan	holda,	kuzatish,	iqtisodiy	tahlil,	statistik	guruhlash,	qiyosiy	va	tizimli	tahlil	
kabi	usullardan	foydalanildi.

A S O S I Y  Q I S M
Hududning	geografik	holati,	moliya,	tovar	va	xomashyoning	taqsimlanishi,	mehnat	va	kapitalning	ko‘chishi	

mumkinligi	 va	boshqa	omillar	davlatning	 ishlab	chiqarishni	 joylashtirish	bilan	bog‘liq	 iqtisodiy	 siyosatini	 bel-
gilaydi.	 KSZlarni	 barpo	 etish	 va	 rivojlantirishda	 hokimiyatning	 faol	 ishtiroki	 nafaqat	 rag‘batlantirish,	 balki	
KSZlarning	tarmoq	tarkibini	belgilash	va	uni	joylashtrishda	KSZlarni	barpo	etishga	ta’sir	etuvchi	barcha	tashqi	
va	ichki	omillarning	e’tiborga	olinishi	va	tahlil	qilinishi	muhim	shartlardan	biri	hisoblanadi.

Bu	yerda	KSZlarni	joylashtirish	deganda,	uning	tarmoq	tarkibini,	shu	zona	joylashuvchi	hudud	sharoitiga	
qarab	belgilash	yoki	tanlov	o‘tkazish	tushuniladi.

Kichik	sanoat	zonalari	faoliyatini	samarali	boshqarish	tamoyillari	sifatida	quyidagilarni	keltirish	mumkin.
1.	 Hududning	 iqtisodiy	salohiyatidan	samarali	 foydalanish	 tamoyili.	Bu	yerda,	sanoat	korxonalarini	 joy-

lashtirish	omillarining	muhimligi	bo‘yicha	ko‘rib	chiqsak,	ular	quyidagicha	tartiblashtirilgan:	elektr	ta’mi-
noti,	 malakali	 kadrlar,	 xomashyo,	 moddiy	 transport	 resurslari	 bilan	 ta’minlash.	 Rossiya	 tajribasidan	
ma’lumki,	 industrial	 parklarda,	 jahonda	 o‘zini	 samarali	 ishlab	 chiqarishi	 bilan	 tanilgan	 kompaniyalar	
filiallarini	joylashtirishga	imkoniyat	yaratishga	harakat	qiladi.

2.	 Davlat	va	xususiy	sherikchiligidan	(DXSh)	foydalanish	tamoyili.	Buni	iqtisodiyotni,	ijtimoiy	sohani	rivoj-
lantirishga	qaratilgan	hamkorlik	deb	qarash	mumkin.	Bunday	hamkorlikning	jahon	tajribasini	o‘rgansak,	
Xitoy	Xalq	Respublikasida,	Hindiston,	Braziliya,	Meksika	va	Malayziya	davlatlarida	qo‘llab	kelinmoqda.	
Rossiyada	 ham	 300	 dan	 ortiq	 loyihalar	 davlat-xususiy	 sektor	 hamkorligi	 mexanizmidan	 foydalanib	
amalga	oshirilmoqda.

3.	 Davlat	tomonidan	qo‘llab-quvvatlash	tamoyili.	Bu	yerda	asosiy	tamoyillar	sifatida	quyidagilarni	ko‘rsatish	
mumkin:	davlat	tomonidan	qo‘llab-quvvatlanuvchi	chora-tadbirlarning	samarali	bo‘lishi;	KSZ	infratuzul-
masini	barpo	etish.

Davlat	tomonidan	ko‘llab-quvvatlash	chora-tadbirlaridan	quyidagilarni	keltirish	mumkin:
●	 soliq	va	moliyaviy:	kredit	 imtiyozlari,	soliq	stavkasini	pasaytirish;	sotib	olinadigan	bino	qiymatini	sub-

sidiyalash;	mikroqarzlar	va	imtiyozli	qarzlar,	har	xil	fondlarning	mablag‘laridan	foydalanish;	muhandislik	
va	infratuzulma	obyektlarini	qurish,	rekonstruksiya	qilish	xarajatlarining	bir	qismini	qoplash	uchun	sub-
sidiya	ajratish;	yer	va	boshqa	resurslardan	imtiyozli	foydalanish;	ijara	haqini	imtiyozli	belgilash;	mahalliy	
byudjetga	to‘lovlar	va	qarzlarni	restrukturizatsiya	qilish;

●	 mulkiy	choralar:	10	yildan	ortiq	industrial	parkda	faoliyat	yuritayotgan	rezidentlarga	xususiy	mulk	sifa-
tida	berish;	

●	 maslahat	 berish:	 davlat	 organlari	 tomonidan	maslahat	 xizmatini	 yo‘lga	 qo‘yish	 (mutaxassis	 firmalar	
yordamida);

●	 KSZlarni	barpo	etish,	rivojlantirishda	qatnashuvchilarning	vakolatlarini	va	risklarini	taqsimlash.

1-jadval: Hududlarning sanoat ishlab chiqarish mutaxassis kadrlar va ilmiy- texnik salohiyatiga ko‘ra, kichik 
sanoat zonalarni turlarga ajratish va innovatsion rivojlanish yo‘nalishlarini belgilash1

Hududlar
Birinchi o‘rinda zonaga 

joylashtiriladigan mahsulot 
turlari

Sanoat tarmoqlari

Toshkent	shahri

Ilm	sig‘imli,	innovatsion,	
eksportbop,	import	o‘rnini	bosuvchi	
tovarlar,	axborot	texnologiya	
(dasturiy	mahsulot)

Elektr	texnikasi,	robototexnika,	axborot	texnologiyalari,	
elektronika,mashinasozlik,	kimyo	va	boshqa	
tarmoqlar,texnopark,	biznes	inkubator

Navoiy,	Andijon,	
Samarqand	shaharlari

Innovatsion,	eksportbop,	import	
o‘rnini	bosuvchi	tovarlar

Elektr	texnikasi,	mashinasozlik,	kimyo,	qurilish	
mahsulotlari,	oziq-ovqat	sanoati	va	boshqa	tarmoqlar,	
biznes	inkubator.	

Farg‘ona,	Buxoro	va	
Nukus	shaharlari

Innovatsion,	eksportbop,	import	
o‘rnini	bosuvchi	tovarlar

Mashinasozlik,	elektr	texnikasi,	ximiya,	oziq-ovqat	
sanoati,	qurilish	materiallari	va	boshqa	tarmoqlar,biznes	
inkubator.	

1	 Mualliflar	ishlanmasi.	

Guliston,	Qarshi,	
Namangan,	Jizzax,	
Xorazm,	Termez	
shaharlari

Innovatsion,	eksportbop,	import	
o‘rnini	bosuvchi	tovarlar

Elektr	texnikasi,	mashinasozlik,	kimyo,	oziq-ovqat	
sanoati,	tekstil,	trikotaj,	tikuv,	qurilish	materiallari,	charm-
poyabzal,	gazni	qayta	ishlash	va	boshqa	tarmoqlar.	

Tumanlar Iste’mol	tovarlari,	qurilish	tovarlari	
va	boshqa	tovarlar

Kimyo,	qurilish	materiallari,	tekstil,	charm-poyabzal,	
oziq-	ovqat	sanoati	va	boshqa	tarmoqlar.	

Hududlarning	 hokimiyat	 organlari	 KSZlarni	 barpo	 etishdan	 manfaatdor	 bo‘lishi	 kerak,	 chunki	 KSZlarni	
barpo	etish	hududda	yangi	ish	o‘rinlarini	yaratish,	hudud	byudjetiga	tushum	tushishi,	aholi	daromadlarini	ortishi	
va	hududning	 ijtimoiy-iqtisodiy	 rivojlanishiga	olib	keladi.	Hududlarda	zarar	ko‘rib	 ishlayotgan,	past	 rentabelli	
tashkilotlar	cheklangan,	ayrim	tumanlarda	bunday	tashkilotlar	deyarli	yo‘q.	Masalan,	Samarqand	viloyatining	
Oqdaryo,	 Ishtixon,	 Pastdarg‘om	 va	 boshqa	 tumanlari	 shunday	 tumanlar	 jumlasiga	 kiradi.	 Bunga	 o‘xshash	
tumanlarni	boshqa	viloyatlarda	ham	uchratish	mumkin.	Shu	sababli	ayrim	hududlarda	KSZlarning	grinfild	(hech	
narsa	qurilmagan	bo‘sh	maydonlarda)	turini	tashkil	etish	maqsadga	muvofiq	deb	hisoblaymiz.

Tuman	hududida	grinfild	KSZlarni	barpo	etish	bosqichlari	quyidagilardan	iborat:
●	 tuman	hududida	sanoat	ishlab	chiqarishini	rivojlantirish	imkoniyatlari	yo‘nalishlarini	baholash;
●	 hudud	sanoati	imkoniyatlaridan	kelib	chiqib	KSZ	yo‘nalishini	belgilash;
●	 KSZ	barpo	etiladigan	bo‘sh	yer	maydonlarini	aniqlash	va	ularni	rasmiylashtirish	bo‘yicha	yuqori	hoki-

miyat	organlari	bilan	kelishish;
●	 moliyalashtirish	manbalarini	aniqlash;
●	 KSZ	direksiyasini	tashkil	etish;
●	 qurilish	ishlarini	amalga	oshirish;
●	 zonada	joylashtiriladigan	kichik	korxonalar	va	tanlov	talablari	to‘g‘risida	e’lon	berish;
●	 KSZ	da	KBXT	subyektlarini	joylashtirish	bo‘yicha	tanlov	o‘tkazish;
●	 tanlovdan	 o‘tgan	 KBXT	 subyektlari	 bilan	 davlat	 sherikchiligi	 asosida	 quriladigan	 binolar	 va	 xususiy	

sektor	tomonidan	quriladigan	binolar	bo‘yicha	kelishuv	shartnomalarini	tuzish;	
●	 direksiya	va	KBXT	subyektlari	o‘rtasida	ijara	shartnomasini	tuzish.
KSZni	barpo	etish	va	rivojlantirish	hududning	ijtimoiy-iqtisodiy	rivojlanish	strategiyasi,	sanoatni	rivojlantirish	

strategiyasiga	mos	holda	amalga	oshirilishi	lozim.

X U L O S A
Hozirgi	dunyodagi	o‘zgarishlar	sharoitida	KSZlarni	joylashtirish	va	boshqarish	borasida	quyidagilarni	bajar-

ishni	maqsadga	muvofiq	deb	hisoblaymiz:
●	 kichik	sanoat	zonalarining	joylashuvi,	 ixtisoslashuvi,	 investitsiya	loyihalarini	amalga	oshirishning	aniq	

dasturi,	davlat	yordami	hamda	berilayotgan	imtiyozlarning	boshqa	shakllarini	ham	ishlab	chiqish;
●	 kichik	 sanoat	 zonalari	 hududida	 zarur	 shart-sharoitlar	 yaratishning	 asosiy	maqsadlaridan	 biri	 inves-

torlarni	 jalb	 qilish,	 shu	 jumladan,	 transport	 infratuzilmasi,	 muhandislik	 infratuzilmasi,	 madaniy-ja-
moatchilik	hamda	ijtimoiy-maishiy	obyektlar	bilan	ta’minlanganlik	darajasini	oshirish;

●	 kichik	 sanoat	 zonalarining	 boshqarish	 tizimini,	 shu	 jumladan,	 direksiyalar	 faoliyatini	 tashkil	 etishda	
yagona	standartlarni	belgilash,	ko‘rsatilayotgan	xizmatlar	ko‘lamini	oshirish,	qolaversa,	kichik	sanoat	
zonalari	direksiyalarini	tadbirkorlarga,	shuningdek,	xorijiy	korxonalarga	kelishilgan	holda	boshqaruvga	
berish	orqali	rivojlantirish;

●	 samarasiz	 foydalanilayotgan	 yer	 uchastkalarini	 qaytargan	 holda,	 kichik	 sanoat	 zonalari	 ishtirokchi-
lari	bilan	yerdan	foydalanish	shartnomalarini	qayta	ko‘rib	chiqish	yoki	qo‘shimcha	 loyihalarni	amalga	
oshirish	hisobiga	yerdan	oqilona	foydalanish	uchun	“yo‘l	xaritalari”ni	yaratish;

●	 kichik	 sanoat	 zonalarining	 belgilangan	muddatlarda	 investitsiya	 loyihalarini	 amalga	 oshirishni	 bosh-
lamagan	 ishtirokchilari	 bilan	 kelishuvlarni	 bekor	 qilish	 hamda	 qisqa	 muddatlarda	 ishlab	 chiqarishni	
yo‘lga	qo‘yishni	hisobga	olib,	qoloq	loyihalar	bo‘yicha	tarmoq	jadvallarini	ishlab	chiqish.

